



CADERNIÑO RECUPERACIÓN 

SETEMBRO
LINGUA GALEGA E LITERATURA 1º ESO

Instrucións:

            Antes de facer o seguinte caderno de actividades, le atentamente as instrucións e ponas en práctica:

1.     O presente caderno é obrigatorio para aqueles alumnos que non teñan  a materia do curso aprobada na avaliación ordinaria, serve polo tanto para tentar recuperar a materia en setembro.

2.    O caderniño haino que entregar completamente acabado, non se valorarán os caderniños que non estean completos.

3.    O alumno deberá descargalo, imprimilo e escribilo a man. Despois deberá enviar o seu traballo mediante fotos ao enderezo electrónico da profesora, o mesmo que durante o confinamento.
4.   Será enviado  entre o 25 de agosto e o 1 de setembro ata as 14 horas. Despois desa hora, non se poderá corrixir nin puntuar ningún caderniño.

5.
O caderniño ademais de estar OBRIGATORIAMENTE COMPLETO para poder ser puntuado, ten que ser ORIXINAL. Isto é, un caderniño incompleto ou copiado de internet ou doutro compañeiro non será corrixido, nin valorado, nin puntuado e levará consigo o SUSPENSO na avaliación extraordinaria de setembro.

6.
Consta de 3 apartados: A) LINGUA /COMPRENSIÓN LECTORA, 
                                           B) LIBROS DE LECTURA, 
                                           C) EXPRESIÓN ORAL.
EXERCICIOS RECUPERACIÓN SETEMBRO 
1º ESO - CURSO 2019/2020
A) LINGUA /COMPRENSIÓN LECTORA
Exercicio nº 1.-
Clasifica as seguintes palabras no campo semántico que corresponda:
ordenador     cadeira     taboleiro     almofada      muda      percha
cabezal      papeleira      cobertor     roupa     mesiña de noite
	Cama
	Escritorio
	Armario

	
	
	


Exercicio nº 2.-
 
Relaciona os sinónimos, poñendo na cela que corresponda o mesmo número:
	Escritorio
	colgadoiro

	Xanela
	cobertor

	Armario
	fiestra

	Cama
	despacho

	Edredón
	leito

	Percha
	roupeiro


Exercicio nº 3.-
Forma a familia léxica das seguintes palabras poñendo (min. cinco palabras) :
mar
 pintar 
zapato
campo

Exercicio nº 4.-
Descompón as seguintes palabras nos elementos que as integran:
Despreocupado
casamento

bisavoa
   invariable

facilmente.
	PREFIXO
	LEXEMA
	SUFIXO
	MORFEMAS

	
	
	
	Xº
	Nº

	
	
	
	

	
	
	
	

	
	
	
	

	
	
	
	

	
	
	
	


Exercicio nº 5.-
Clasifica as seguintes palabras:
cortaúnllas, queixería, muller, crebanoces,
chuvioso, crema, leite, miradoiro, prehistoria, avó.
	Simples
	Derivadas
	Compostas

	
	
	


Exercicio nº 6.-
Ordena alfabeticamente as palabras da lista:
votacións, lectura, cheo, montaña, xarope, entretemento, alfabeto, profesorado, zume, caderno.
Exercicio nº 7.-
Fíxate no seguinte texto:
	«A fala»
O idioma é a chave

coa que abrimos o mundo,

o salouco máis feble,

o pensar máis profundo.

O idioma é a vida,

o coitelo da dor,

o marmurio do vento,

a palabra de amor.

O idioma é o tempo,

é a voz dos avós,

é ese breve ronsel

que deixaremos nós.

O idioma é un herdo,

patrimonio do pobo,

maxicamente vello,

eternamente novo.

O idioma é a palabra,

a esencia máis nosa,

a creación común

meirande e poderosa.

[...]

Renunciar ao idioma

é ser mudo e morrer.

Precisamos a lingua

se queremos vencer!




Manuel María


	a) Identifícao como literario ou non literario.

b) A que xénero literario pertence?

c) Cal cres que é a intención do autor? 

Escolle dúas opción:

– Dar información, datos.
– Redactar con imaxinación.
– Que o lector goce coa lectura poética.
– Explicarnos cuestións de gramática.



Exercicio nº 8.-
Celebrouse o principesco bautizo con pompa e esplendor, e a vella meiga, vestida de gala con roupas axeitadas á súa idade, falou desta maneira:
—Agora que eu teño o meu netiño e os reis o seu herdeiro, quérolle conceder ao meu afillado tres dons, como é nestes casos costume.
—Boa comadre —dixo o rei—, a min paréceme que estás nun erro, pois a concesión de tres dons ao afillado é cousa propia de fadas madriñas, non de madriñas meigas.
—Bo compadre —dixo a meiga—, tanto ten para o caso meiga coma fada, pois ben pouca diferenza hai, se hai algunha. Non convén, creo eu, discutirmos agora por cuestións de simple terminoloxía.
—Pero unha fada é sempre fermosa, querida comadre —terciou a raíña—, e aínda que ti pareces boa muller, non é a fermosura calidade túa propia, nin tampouco che vexo operar prodixios con vara máxica.
—Pois na miña mocidade non vos fun fea de todo —repuxo a madriña—, e iso das varas de poder évos pura montaxe teatral que usan algunhas, para causar máis impresión. Agora que, se os meus reais compadres non queren deixarme cumprir co cativo...
Ó que a raíña respondeu:
—Non te alporices, boa comadre, que demasiado obrigados che estamos para levarche a contraria por tan pouca cousa. Era só un escrúpulo protocolario, pero rompemos o protocolo e xa está.
Darío Xohán Cabana: As viaxes do príncipe Azul (adaptación)
Marca dúas afirmacións correctas respecto ao  texto que acabas de ler:

– Contén anotacións sobre o vestiario e a maneira de interpretalo.
– Ademais de partes narrativas, hai diálogo.
– Neste xénero adoitan expresarse sentimentos e emocións.
– Estes textos están pensados para seren representados nun escenario.
– Cada liña rima coa seguinte.
– Este texto relata feitos en prosa.
Exercicio nº 9.-
Di que texto pertence á narrativa, cal ao teatro e cal á poesía. Razoa brevemente por que.
1.       Fiandeira namorada,
que fías detrás do lume,
cos ollos postos nas chamas
roxiñas, brancas e azules!
Fiandeira que fías,
nas noites de longo inverno,
as liñas tan delgadiñas
que os fíos do pensamento!
Cae a neve branca, fóra,
riba dos teitos, calada...
mentres ti fías e soñas
nunha cousiña lonxana.



Uxío Novoneyra
2.
Unha vez había un burro vello que ía por un camiño e atopou un can vello que estaba deitado á beira duha pedra.
—E logo ti, por que estás aí tan só e triste? —preguntoulle o burro ao can.
—Pois xa ves! —díxolle o can—. Cando era novo, o meu amo dábame ben de comer, pero agora son vello e, como xa non lle servía, acordou de me botar fóra, aos camiños.
Entón o burro díxolle:
—Se queres podes vir comigo e, xuntos, veremos como poder defendernos, pois a min tamén me botaron da casa por vello.






M. Quintáns Suárez: Antoloxía de contos populares de Galicia (adaptación)

3.      ANXÉLICA: Supoño que terás pecado moito.
MOZO: (Como quen se refire a un tema fastidioso) Polo visto si, aínda que eu non me decatei. O único que fixen na miña vida foi amar e escribir cancións.
ANXÉLICA: (Pouco a pouco interesada) Escribíalas antes ou despois de te namorar?
MOZO: Eh... antes e despois, segundo fosen ledas ou tristes, confiadas ou desesperadas.
ANXÉLICA: E cando amabas, non?
MOZO: (Vivamente) Non, non, cando se ama non hai tempo: ou se ama ou se escribe.








Eduardo Blanco Amor: Farsas para títeres (adaptación)

UNIDADE 2
Exercicio nº 1.-
Escribe todos os nomes de parentescos que coñezas.

Exercicio nº 2.-
Relaciona cada palabra co campo semántico correspondente:

castaño, pintura, laranxa, can, eucalipto, teatro, balea, carballo, pereira, cine, amarelo, azul, boi, escultura.
	Cores
	Árbores
	Animais
	Artes

	
	
	
	


Exercicio nº 3.-
Clasifica os seguintes substantivos:
bolígrafo – liberdade – amor – caderno – ordenador
pensamento – alegría – chaves – zapato – bondade
	Concretos
	Abstractos

	
	


Exercicio nº 4.-
Clasifica os seguintes substantivos:
fariña – casa – frío – xanela – xabón – auga – nariz – leite – tempo – caixa
	Contables
	Non contables

	
	


Exercicio nº 5.-
Escribe o plural dos seguintes substantivos:
	SINGULAR
	PLURAL

	Gol
	

	camión
	

	papel
	

	cabalo do demo
	

	lei
	

	xamón
	

	compás
	

	mandil
	

	cabalo
	

	parasol
	

	mércores
	

	xuvenil
	

	culler
	

	rapaz
	


Exercicio nº 6
          Escribe dous exemplos de cada tipo de palabras:
	Monosílabas
	Bisílabas
	Trisílabas
	Polisílabas

	
	
	
	

	
	
	
	


Exercicio nº 7.-
a) Subliña con unha cor que resalte ben,  as sílabas tónicas das seguintes palabras:
móvil

último
vermello
coñecer
tío
marítimo
palabra
 cantar
saxofón
sílabas
b) Agora, clasifícaas na seguinte táboa:
	Agudas
	Graves
	Esdrúxulas

	
	
	


Exercicio nº 8.-
a) Divide as seguintes palabras en sílabas:
xeración
baile
coello
devanceiro
dúo
subterráneo
lúa
guapo
b) Agora, clasifícaas:
	Con ditongo
	Con hiato

	
	


Exercicio nº 9.-
Le atentamente o texto e responde as preguntas:
O grupo de Viri era un quinteto. Fóra de Viri estaban as súas amigas Luz e Rita, que fan tres. Os dous restantes eran Moncho o Cachoupas e Andrés Cachafeiro.
Non houbo ningunha dificultade para convencer a Luz e a Rita, as súas amigas de sempre. Pero no grupo había que incluír tamén rapaces. Convidou entón a Andrés porque, sen dúbida, era o rapaz máis guapo da clase. E Andrés aceptou porque lle encantaba que as rapazas lle propuxesen cousas; despois de todo el ben sabía que o facían porque era o máis guapo.
Buscar o quinto foi máis complicado. Viri pensou que precisaban alguén forte, porque os grupos de amigos deben buscar aventuras e as aventuras adoitan ser perigosas, con asasinos, espías e todo iso. Así que lle ofreceu o posto a Moncho Cachoupas, que sen dúbida era o rapaz máis forte de toda a clase. Cachoupas era tamén algo bruto e, dende logo, non lles gustaba nada nin a Viri, nin a Luz, nin a Rita. Pero concordaron en que, aínda que fose bruto e máis ben feo, se había que correr perigos era o máis indicado para botar unha man. Cachoupas (ímolo escribir con letra normal xa porque, despois de todo, case sempre lle chamaban así e a el non lle parecía mal) aceptou tamén axiña e polas mesmas razóns có Andrés; el tamén estaba seguro de que o escollían por guapo.
Faltaba a mascota. Porque todo grupo ten unha mascota.
—Alguén ten un can? —preguntou Viri.
Nas novelas as mascotas case sempre son cans. Pero ninguén tiña un can.
—Eu teño un gato —dixo Andrés.
Os rapaces miráronse entre si e despois todos miraron a Viri. Nas novelas que lera nunca se tiña visto que a mascota fose un gato.
—O meu gato chámase Raúl —dixo Andrés.
Raúl non era un nome moi corrente para un gato. Supoño que foi iso o que decidiu a todos a aceptalo como mascota.
—Despois de todo, ninguén ten un can —sentou Viri.






Miguel Vázquez Freire: A malvada María Xosé (adaptación)
a) Que personaxes interveñen neste fragmento da novela? Cal é o personaxe principal?
b) Dise no texto onde transcorre a acción?
c) Que trazo físico de Andrés motivou a súa entrada no grupo?
d) Ordena estes acontecementos segundo sucederon:
	

	

	

	



Luz e Rita entran no grupo.

Deciden buscar unha mascota.

Viri ofrécelle o posto a Cachoupas.

Andrés acepta formar parte do grupo.
UNIDADE 3
Exercicio nº 1.-
Substitúe os castelanismos polas palabras galegas correctas:
– Cada un lerá un párrafo do texto.
– Anota na libreta os deberes que hai que facer.
– Estes son os apuntes que hai que estudiar.
– Leticia mercou un estuche novo.
– Cal é a túa asignatura preferida?
– A profesora trouxo unha caixa enorme de tizas.
– Para ir á excursión necesitamos a firma dos nosos pais.
– Cantos estudiantes novos!
Exercicio nº 2.-
Escribe o nome de todas as materias que tes este curso.

Exercicio nº 3.-
Relaciona cada palabra co sinónimo que lle corresponda poñéndolle o mesmo número:
	ensino
	1
	
	arquivo

	ficheiro
	2
	
	materia

	alumno
	3
	
	Sinatura

	firma
	4
	
	Exame

	disciplina
	5
	
	Estudante

	proba
	6
	
	Ensinanza


Exercicio nº 4.-
Indica o xénero dos seguintes substantivos, colocando xunto a cada un deles F (feminino) ou M (masculino):
Paisaxe

Cárcere

Leite

Sorriso
Personaxe
Sal
Sor

Ponte
sinal 
canle
fronte
mel
Exercicio nº 5.-
Escribe a forma feminina que corresponde a cada substantivo:
	MASCULINO
	FEMININO

	Cirurxián
	

	Director
	

	Curmán
	

	Rapaz
	

	Capitán
	

	Xefe
	

	Alcalde
	

	campión

xuíz
	

	Presidente
	

	Cabalo
	

	Titor
	


Exercicio nº 6.-
Pon acento nas palabras que o precisen:
lua     tempo    farmaceutico     cantar     raiña     nautico     lonxitude     Uxia
cancion     solpor     oido     terapeutico     parrulo     Gonzalez     despois     arbore
Exercicio nº 7.-
Le atentamente o texto e resolve as cuestións que se propoñen a seguir.
Aconteceu en pleno verán no mes de agosto. Estando na praia, e co permiso dos pais, Xurxo e Xoán foron facer un percorrido polo mar nunha lancha. Sen decatarse, adentráronse máis da conta e, sen saber cómo, o motor fallou, e non levaban remos! Decidiron esperar que os rescatasen, pero as ondas leváronos mar adentro.
De súpeto, diante deles apareceu unha illa, e o mar levounos ata unha das súas praias, de area moi fina e branca.
Despois de cavilar un bo rato que deberían facer, decidiron explorar a illa antes de que escurecese e, por se non os atopaban, buscar un sitio onde pasar a noite.
Preto do bosque e a carón da praia onde eles chegaran, viron unha cabana. Alegráronse de non estar sós e correron dando cos talóns no cu, ata que chegaron ao pé dela sen alento. Por máis que berraron, non lles contestou ninguén e acordaron entrar.
Só con tocar a porta, esta caeu cun grande estrondo. Dentro atoparon o esqueleto dun home sobre a cama e, ao seu carón, un caderno cheo de po e de tinta. Tratábase do diario do home que xacía morto na cama, e nel contaba como fixera para sobrevivir durante os anos transcorridos dende que o seu barco encalou tras unha forte tempestade, da que el quedou coma único supervivente; tamén dicía que fora parar á illa na procura dun tesouro que continuaba enterrado nalgunha parte desta. No diario había un mapa no que indicaba o lugar exacto, pero faltáballe un anaco.








Pilar Martínez G.: Dous rapaces en apuros (adaptación)
a) Por que os personaxes non puideron volver á praia? Que atoparon dentro da cabana?
b) Explica o significado da palabra cabana e constrúe unha oración con ela.
c) Indica aproximadamente o tempo interno desta narración.
d) Por que se alegraron os nenos cando viron a cabana? Custoulles traballo abrir a porta desta?
e) Explica o significado da palabra estrondo. A continuación elixe de entre as seguintes unha palabra que signifique o mesmo: estrañeza, estrépito, estropicio.
f) Que sensación che provoca a descrición dese espazo?
g) A que lugar os levou un golpe de mar? A quen pertencía o diario que atoparon? Que souberon sobre o dono do diario polo que estaba escrito nel?
h) Explica o significado da palabra illa e constrúe unha oración na que apareza esa palabra.
i) Como se describe a illa? Onde estaba a cabana?
UNIDADE 4
Exercicio nº 1.-
Relaciona os sinónimos:
	Encrucillada
	1
	
	corredoira

	Valo
	2
	
	barriada

	Canella
	3
	
	caneiro

	Arrabalde
	4
	
	cruzamento

	Aparcadoiro
	5
	
	panel

	Fonte
	6
	
	estacionamento

	Canlón
	7
	
	chafariz


Exercicio nº 2.-
Fai unha breve descrición dun lugar (real ou imaxinario) onde empregues o léxico da rúa.
Exercicio nº 3.-
Completa as oracións con palabras da lista:
casa do concello      guindastres       enderezo       rúa
   marquesiña           sumidoiros       colector        glorieta
– O ___________________ do vidro é de cor verde.
– A auga da chuvia corría _______________ abaixo coma un río e coábase polos ___________________.
– Na ___________________ hai un plano co percorrido que fai cada autobús.
– Se rodeas a ___________________ e colles a primeira rúa á dereita, chegas á biblioteca.
– A ___________________ recoñécese facilmente porque ten varias bandeiras na fachada.
– Hai tantas obras na vila que está chea de ___________________.
– Necesito saber o teu ___________________ para mandarche a carta.
Exercicio nº 4.-
Fíxate nos significados da palabra marear e di a cal deles corresponde cada oración:
1. Sufrir un desmaio.
2. Gobernar.
3. Atordar o peixe para que non escape.
4. Molestar.
– O meu patrón sabe marear calquera barco. _____
– Non me marees coas túas queixas. _____
– Voume marear con esta calor. _____
– O pescador mareou as rinchas despois de picar. _____
Exercicio nº 5.-
Substitúe banco pola palabra da lista máis adecuada en cada caso, e fai os cambios que sexan necesarios:
asento       grupos       mesa       depósitos        entidade bancaria
– Vou pescar onde a illa, porque seica hai bancos de sardiñas.
– Nos hospitais teñen bancos de sangue.
– Cortei as táboas encima dun banco de carpinteiro.
– Senta neste banco, avoa, que tes que descansar.
– O banco fíxolle un préstamo para comprar o coche.
Exercicio nº 6.-
Escribe os seguintes adxectivos en feminino:



  
 
	MASCULINOS
	FEMININOS

	alemán
	

	lacazán
	

	irmán
	

	acusón
	

	cru
	

	urbano
	


Exercicio nº 7.-
Escribe os seguintes adxectivos en plural:
   


 
	SINGULAR
	PLURAL

	Feliz
	

	Alemán
	

	Xeral
	

	Rapaz
	

	ruín
	

	bo
	

	inmóbil
	

	nugallán
	

	azul
	

	xudeu
	

	lugués
	

	xenial
	

	fácil
	


Exercicio nº 8.-
Completa as seguintes comparacións coas partículas que faltan:
– O teu xersei é máis grande ........................................ o meu.
– Xulio é tan alto .................................. ti.
– Este libro resultou menos interesante .................................. pensaba.
– Esas casas son máis novas .................................... aquelas.
– O tempo foi máis agradable ................................. prognosticaran.
– É tan alto ................................. min.
– Antón é máis intelixente ................................. pensamos.
– O noso exame foi máis doado ................................ o voso.

Exercicio nº 9.-
Acentúa todas as palabras que o precisen nas seguintes frases:
a) Compre que maña chamedes a Anton por se quere sair connosco.
b) Dixeronme que fora a casa de Ramon e que agardase fora ata que chegase el.
c) Manolo non da chamado por telefono, e iso que sabe que alguen esta agardando a sua resposta.
d) Cando fomos de excursion, vimos un esquio nunha arbore que habia preto do muiño.
e) O portavoz dos alumnos falou co profesorado seriamente.
Exercicio nº 10.-
Le con atención o seguinte texto e contesta as preguntas:
Marcelino Pardo
De neno, aos catro ou cinco anos da súa idade, a Marcelino comezou a visitalo ese animal invisible da fauna galega que se chama o gatipedro, e con estas visitas resultou que Marcelino mexou na cama ata que chegou aos doce anos. O gatipedro é como un gato gordo que non tivese patas traseiras, e que no medio da cabeza ten un corno colorado. Arrástrase deica o cuarto onde dorme un neno e comeza a verquer auga polo corno, que gotea no chan. O neno, en soños, escoita aquela pingada seguida, que o convida a mexar, e case que o obriga a iso. Un médico de Betanzos díxolle aos pais que aquilo era doencia e recetoulle unhas pastillas que non surtiron efecto algún. Marcelino bebeu auga de ortigas e puxéronlle na barriga cataplasmas quentes de ovo e tila. Nada serviu de nada. Pero un menciñeiro de preto de Pontedeume acertou que quizais se tratase do gatipedro.
O menciñeiro explicou como era o gatipedro, e como para andar, ademais de nas súas patas dianteiras apoiábase na lingua, que tiña enorme, como de vaca, pero moura e con dúas puntas. Para botalo da casa na que moraba, abondaba con sementar de sal gordo a entrada ao cuarto onde durmía Marcelino. O gatipedro non aguantaba o amargor do sal, e vendo, asemade, que tiña sido descuberto, íase coa música, coa música do pingueo do corno, a outra parte. Non facía falta velo marchar.
Xa con este diagnóstico, os pais de Marcelino botaron sal polo corredor e polo cuarto de Marcelino, e por debaixo mesmo da cama onde durmía o rapaz. E foi un triunfo, que aquela mesma noite, dende que tiña catro anos, Marcelino non se mexou na cama, e non volveu facelo nunca máis. Cos anos, Marcelino chegou a crer que tiña visto o gatipedro saír da súa casa e fuxir pola bouza, e cada vez, na descrición que facía aos fillos e aos netos, o gato era máis grande, a lingua tiña case unha vara de ancho, e o corno daba auga como unha boa fonte no mes de marzal, que é cando as fontes abren, tras os diluvios do inverno.







Álvaro Cunqueiro: Os outros feirantes (adaptación)
a) Cales son os personaxes principais?
b) Onde se desenvolve?
c) Que lapso de tempo se narra? Unha hora, un día, unha vida...?
d) Resume en tres partes a estrutura deste relato:
1. Introdución
2. Nó
3. Desenlace
UNIDADE 5
Exercicio nº 1.-
Escribe catro verbos que expresen accións que se realizan sobre todo coas partes do corpo que se indican en cada caso:
	Ollos
	Boca/beizos
	Brazos/mans
	Pernas/pés

	
	
	
	



Exercicio nº 2.-
Fai unha breve descrición física (non máis de dez liñas) dunha persoa especial para ti onde empregues o léxico das partes do corpo.
Exercicio nº 3.-
Escribe o contrario das seguintes palabras:
	
	ANTÓNIMO

	Erguerse
	

	Amigo
	

	Educada
	

	Tranquilo
	

	Escuro
	

	Grande
	

	Gustar
	

	Subir
	

	Antes
	

	Suciedade
	


Exercicio nº 4.-
Completa con contraccións de artigos determinados:
· Como vou ir (a) _______ biblioteca (de) ________ barrio (con) _________ miñas amigas, teño que rematar rápido de comer.
· (Por) ___________ noite vou ir (a) ___________ cine (con) ___________ túa irmá.
· Cando remate o confinamento vou ir (a) ______________ praia (con) _____________ meus amigos.
· (Por)_____________rúa (de) __________ cidade debemos ir todos (con) _______________ mascarillas postas.
Exercicio nº 5.-
Completa este cadro cos demostrativos que faltan:
	
	CERCA
DO FALANTE
	NIN CERCA
NIN LONXE
	LONXE
DO FALANTE

	
	Singular
	Plural
	Singular
	Plural
	Singular
	Plural

	Masculino
	este
	
	
	eses
	aquel
	

	Feminino
	
	estas
	esa
	
	aquela
	


Exercicio nº 6.-
Fai as seguintes contraccións:
de + estes: 
en + esa: 
en + estes:
en + aquelas:
 de + aquel: 
de + esas:
Exercicio nº 7.-
Nas seguintes oracións, subliña os determinantes demostrativos:
– Esta mazá está moi verde.
– Sempre recordo aqueles veráns que pasabamos na aldea.
– Eses rapaces van na túa clase?
– Este ano vou apuntarme a clases de gaita.
Exercicio nº 8.-
Nas seguintes oracións, subliña os determinantes posesivos:
– A túa casa está moi preto da escola.
– O meu mellor amigo chámase Xulio.
– A miña materia favorita é a Lingua.
– Os seus curmáns son moi simpáticos
– Estou moi orgulloso do teu traballo.
– A miña avoa chámase Balbina.

– O meu irmán é máis pequeno ca min.
– As vosas veciñas traballan naquela fábrica.

Exercicio nº 9.-
Completa as seguintes palabras con i, x ou ll:
	bara____a
	in____ección
	desma____o

	pra____a
	lente____as
	conse____eiro


	____ema
	pare____a
	tra____ectoria

	ra____a
	____enro
	pa____aso


Exercicio nº 10.-
Le este conto literario e propón outro final que sexa ben diferente.
Unha vez, na afastada cidade de Wirani, había un sultán poderoso e sabio que gobernaba os seus súbditos. E era temido polo seu poder e amado pola súa sabedoría. No centro daquela cidade había un pozo de auga fresca e cristalina, do cal bebían todos os habitantes, incluso o sultán e os seus cortesáns, xa que non había outro pozo.
Certa noite, mentres todo o mundo durmía tranquilamente, entrou na cidade unha meiga que verteu no pozo sete pingas dun líquido estraño; e dixo: "Desde agora, quen beba deste pozo hase volver louco".
Á mañá seguinte, todos os habitantes do reino, agás o sultán e o seu visir, beberon auga do pozo. E tolearon, tal como predixera a meiga.
E durante aquel día, tanto nas rúas como nos mercados e prazas, a xente non facía senón murmurar: "O sultán está louco. O noso sultán e o seu visir perderon a razón. Non podemos permitir que nos goberne un sultán louco. Temos que destronalo".
Pola noite, o sultán ordenou que enchesen con auga do pozo unha gran copa de ouro. E cando lla levaron, bebeu avidamente e ofreceu a copa ao seu visir para que bebese.
E na afastada cidade de Wirani houbo ao día seguinte gran ledicia entre os súbditos, porque o sultán e o seu visir recuperaran a razón.
Gibran Jalil Gibran: O louco
Exercicio nº 11.-
Le este conto popular e propón outro final que sexa diferente.
Era unha vez unha pita que estaba debaixo dunha pereira e caeulle unha pera na coroíña. Marchou onda o galo e díxolle:
—Marche de aí, don Galo, que cae o mundo a pedazos.
—Quen llo dixo, dona Galiña?
—Caeume a min na coroíña.
E marchou. Chegou onda a lebre e díxolle:
—Marche de aí, dona Lebre, que cae o mundo a pedazos.
—Quen llo dixo, dona Galiña?
—Caeume a min na coroíña.
Foise e chegou onda a raposa:
—Quen llo dixo, dona Galiña?
—Caeume a min na coroíña.
—Se cae o mundo a pedazos, eu quero ir ben fartiña.
E papou a falangueira galiña.
Contos populares da provincia de Lugo, ed. Galaxia.
UNIDADE 6
Exercicio nº 1.-
Relaciona os adxectivos que sexan opostos:
	tenro
	1
	
	seco

	reseso
	2
	
	pequeno

	enxoito
	3
	
	duro

	amplo
	4
	
	Forte

	eslamiado
	5
	
	Fresco


Exercicio nº 2.-
Relaciona os adxectivos que sexan sinónimos:
	amargo
	1
	
	morno

	temperado
	2
	
	silandeiro

	débil
	3
	
	noxento

	repugnante
	4
	
	feble

	silencioso
	5
	
	agre


Exercicio nº 3.-
Cales son os cinco sentidos?
Exercicio nº 4.-
Completa con b ou con v as seguintes palabras:
	re__entar
	escar__ar
	__aleiro
	Cristo__o

	__ermello
	a__elá
	gra__ar
	__asoira


	__oda
	mó__il
	pa__illón
	__erniz

	__afo
	mara__illa
	a__ogado
	__ol__oreta


	escara__ello
	__eira
	chu__asqueiro
	gra__ata

	a__eleira
	__ulto
	co__ardía
	no__elo


Exercicio nº 5.-
Le o seguinte texto e contesta as preguntas que se formulan a seguir:
O mariñeiro e as meigas
En Rianxo as bruxas van ao porto, fanse cunha barca e di unha:
​_Anda, barca, con sete!, que é o número das meigas que van xuntas.
E a barca sae voando coas bruxas dentro.
Pero nunha ocasión na barca durmía un mariñeiro que facía a garda. A bruxa dixo:
—Anda, barca, con sete!
E a barca non se moveu. As bruxas ollaron ben, a ver o que pasaba, e viron aquel mariñeiro, que quedara durmido. Daquela, a bruxa dixo:
—Anda, barca, con oito!
E a barca saíu cara ao Areal de Sevilla. O mariñeiro xa espertara, mais co medo ao que lle puidesen facer as bruxas, nada dixo e seguiu facéndose o durmido. Nin sequera viu o que fan as bruxas no Aquelarre. Antes do amencer volveu a barca ao lugar onde estaba amarrada, co garda dentro, e as bruxas
marcharon e parecería que nada pasara, se non fose que o pescador nunca máis volveu durmir nunha barca.

Xosé Miranda e Antonio Reigosa: A flor da auga, Edicións Xerais
a) Cal é o espazo no que se desenvolve a acción?
b) Cantos personaxes interveñen? Cales son?
c) O texto narra un feito real ou ficticio ? Por que ?

B) LIBROS DE LECTURA

Deberedes escoller entre UN destes libros:

Dúas bágos por Máquina de Fina Casalderrey

Escarlatina, a cociñeira defunta de Ledicia Costas

Esmeraldina, a pequena defunta de Ledicia Costas

A filla do ladrón de bicicletas de Teresa González Costa

Xenaro e o misterio da mochila verde de Mar Guerra

NON hai por que comprar o libro que escollades. Podedes recorrer ás bibliotecas públicas, amigos, compañeiros, páxinas de descarga.  
Recomendamos como páxina de descarga gratuíta: www.galicia.le.gal que é a páxina das bibliotecas públicas de Galicia; só hai que rexistrarse se non sodes ususarios de ningunha biblioteca pública.

O traballo TEN QUE SER ORIXINAL, non pode ser copiado de ningunha páxina de internet nin entre os alumnos. Se se detecta que non é orixinal, non será corrixido nin puntuado.

Teñen que estar desenvolvidos TODOS os puntos/ítems do traballo que aparecen a continuación enumerados:
Traballo ( debe incluír):

1. Título do libro

2. Autor

3. Editorial

4. Tema principal e temas secundarios

5. Argumento

6. Época ou época en que se desenvolve a acción e xustificación

7. Espazos en que se desenvolven as accións

8. Personaxes principais (trazos físicos e de carácter)

9. 10 preguntas a modo de exame (sobre o contido do libro)  coas súas respostas correspondentes

10. Final alternativo

C) EXPRESIÓN ORAL

 
Grava e envía un vídeo de tres minutos (ou tres vídeos de un minuto) relatando as túas vacacións de verán.
Texto:___________________





Porque:





Texto:_______________________


Porque:





Texto:____________________________


Porque:




















